
 
 
 
 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐅᖃᐅᔾᔨᒋᐊᕈᑎ 

ᖃᐅᔨᔭᐅᓯᒪᔪᑦ ᖁᐃᖅᓱᕐᔪᐊᕐᓇᖅᑐᖅ ᒥᑦᑎᒪᑕᓕᖕᒥ  
 

ᒪᐃ 16, 2016 

ᓄᓇᕗᑦ                     60 sec 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᐅᔾᔨᔪᑦ ᓄᓇᕗᒻᒥᐅᓂᑦ, ᐱᓗᐊᖅᑐᒥᒃ ᐊᖓᔪᖅᑳᓄᑦ ᓄᑕᕋᓛᖃᖅᑐᓄᑦ 

ᐱᕈᖅᐸᓪᓕᐊᓕᓵᖅᑐᓄᓪᓗ ᓄᑕᖅᑲᖃᖅᑐᓄᑦ, ᖃᐅᔨᔭᐅᔪᒥᒃ ᖁᐃᖅᓱᕐᔪᐊᕐᓇᖅᑐᖃᕐᓂᖓᓂᒃ (pertussis) 

ᒥᑦᑎᒪᑕᓕᖕᒥ. ᑭᓇᑐᐃᓐᓇᖅ ᐱᔪᓐᓇᖅᑐᖅ ᖁᐃᖅᓱᕐᔪᐊᕐᓇᖅᑐᒥᒃ, ᑭᓯᐊᓂ ᐱᓗᐊᔭᑦᑐᑦ ᓄᑕᖅᑲᑦ ᐅᑭᐅᓖᑦ ᑐᖔᓂ 

ᐊᑕᐅᓯᕐᒥ.  

 

ᖁᐃᖅᓱᕐᔪᐊᕐᓇᖅᑐᖅ ᖃᓂᒪᓐᓇᖅᑑᔪᖅ ᐃᒡᒋᐊᕐᒧᑦ ᐳᕙᖕᒧᓪᓗ ᓯᐊᒻᒪᒃᓴᕋᐃᑦᑐᖅ ᐃᓄᖕᒥᑦ ᐃᓄᖕᒧᑦ. ᐃᒡᕕᑦ 

ᓄᑕᕋᐃᓪᓘᓐᓃᑦ ᐋᓐᓂᐊᒐᓚᒃᑯᕕᑦ, ᐊᖏᕐᕋᖅᓯᒪᓗᑎᑦ ᐊᒃᑐᖅᓯᓗᐊᖅᑕᐃᓕᓗᑎᑦ ᐊᓯᖕᓂᒃ ᖃᐅᔨᒪᓇᕈᑎᑎᑦ 

ᐊᓯᐅᒃᐸᑕ ᑭᓯᐊᓂ. ᑕᐃᒪᓐᓇ ᐱᑎᑦᑎᑕᐃᓕᓇᔭᖅᑐᖅ ᓯᐊᒻᒪᒃᑎᓪᓗᒍ ᐋᓐᓂᐊᕐᓇᖅ.  

 

ᖃᐅᔨᔭᐅᓵᓕᓂᖅ ᒪᒥᓴᖅᑕᐅᓂᕐᓗ ᐱᒻᒪᕆᐅᔪᖅ. ᐋᓐᓂᐊᕐᕕᓕᐊᕐᓗᑎᑦ ᑕᑯᓗᒍᓘᓐᓃᑦ ᐋᓐᓂᐊᖅᑐᓕᕆᔩᑦ 

ᑭᓇᑐᐃᓐᓇᖅ ᐃᒡᓗᖕᓂ ᖃᓄᑐᐃᓐᓇᖅ ᐅᑯᓂᖓ ᖃᐅᔨᒪᓇᕈᑎᖃᖅᐸᑦ:  

 ᖁᐃᖅᓱᕐᓂᖅ ᒪᓕᒃᑕᐅᓗᓂ ᐊᔾᔨᐅᙱᑦᑐᒧᑦ ᓂᐱᒧᑦ ᓲᕐᓗ “ᕘᑉ”  

 ᐊᓂᖅᑎᕆᑦᑎᐊᖏᓐᓂᖅ 

 ᒥᕆᐊᑲᑕᖕᓂᖅ ᖁᐃᖅᓱᐊᓂᒃᑎᓪᓗᒍ 

 ᖁᐃᖅᓱᕐᓂᖅ ᐱᓂᖅᓴᐅᓲᖑᓗᓂ ᐅᓐᓄᐊᒃᑯᑦ  

 ᐆᓇᑲᑕᖕᓂᖅ (39°C ᐅᖓᑖᓂᓗ) ᐱᖓᓱᑦ ᐅᓪᓗᐃᑦ ᐅᖓᑖᓅᕐᓗᓂ 

 

ᐱᑎᑦᑕᐃᓕᔪᓐᓇᖅᑕᑦ ᖁᐃᖅᓱᕐᔪᐊᕐᓇᖅᑐᖅ ᑲᐱᔭᐅᓂᒃᑯᑦ. ᐃᓄᐃᑦ ᖃᐅᔨᒋᐊᕆᐊᖃᖅᑐᑦ 

ᐋᓐᓂᐊᓕᕇᒃᑯᑎᓕᖅᑕᐅᓂᖏᑦ ᐅᓪᓗᒥᒨᖓᖕᒪᖔᑕ. ᐱᑦᑕᐃᓕᓂᖅ ᐃᓚᐅᑎᑦᑎᔪᖅ:  

 ᐊᒡᒐᑎᑦ ᐅᐊᓴᒐᔪᒃᓗᒋᑦ 

 ᖁᐃᖅᓱᕐᐸᒃᓗᑎᑦ ᑕᓕᕐᓄᑦ ᑲᒃᑭᐅᑎᒃᓴᒧᓪᓘᓐᓃᑦ  

 ᓂᕿᓂᒃ ᐊᒥᖅᑳᖃᑎᖃᙱᓐᓂᖅ, ᐃᒥᕐᓂᑦ, ᓂᕆᔾᔪᑎᓂᒃ ᑭᒍᑎᓯᐅᑎᓂᒃᓘᓐᓃᑦnot  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 
Communications 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  

ᕌᓐ ᕙᓯᒃ 

ᑐᓴᐅᒪᔪᓕᕆᔨᒻᒪᕆᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5710 
rwassink@gov.nu.ca 

